
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

OLIY TA’LIM MUASSASALARIDA TA’LIM 
SIFATINI BOSHQARISH MEXANIZMLARINI 
TAKOMILLASHTIRISH

Xasanova Yulduz Kayumovna
Samarqand iqtisodiyot va servis instituti 

“Turizm” kafedrasi assistenti 
E-mail: yulduzxasanova934@gmail.com  

Annotatsiya. Mazkur maqolada oliy ta’lim muassasalarida ta’lim sifatini boshqarish mexanizmlarini takomillashtirishga alo-
hida e’tibor qaratilgan. Oliy ta’lim muassasalarida ta’lim sifatini boshqarish mexanizmlarini takomillashtirish zamonaviy bilim 
iqtisodiyoti talablariga mos, raqobatbardosh va innovatsion kadrlar tayyorlashni o‘z ichiga olishi bo‘yicha taklif va xulosalar 
berilgan.

Kalit so‘zlar: oliy ta’lim, strategik yo‘nalishlar, ta’lim jarayoni, normativ-huquqiy hujjat, strategik qaror, modernizatsiya, 
strategik rejalashtirish, ta’lim sifati, xalqaro mezon.

Abstract. This article focuses on improving education quality management mechanisms in higher education institutions. Rec-
ommendations are offered and conclusions are drawn that improving education quality management mechanisms in higher 
education institutions includes training competitive and innovative personnel in accordance with the requirements of the 
modern knowledge economy.

Keywords: higher education, strategic directions, educational process, normative legal act, strategic decision, modernization, 
strategic planning, quality of education, international criteria.

Аннотация. Данная статья посвящена совершенствованию механизмов управления качеством образования в высших 
учебных заведениях. Предлагаются рекомендации и сделаны выводы о том, что совершенствование механизмов 
управления качеством образования в высших учебных заведениях включает подготовку конкурентоспособных и 
инновационных кадров в соответствии с требованиями современной экономики знаний.

Ключевые слова: высшее образование, стратегические направления, образовательный процесс, нормативно-
правовой акт, стратегическое решение, модернизация, стратегическое планирование, качество образования, 
международные критерии.

K I R I S H
Ta’lim sifatini boshqarish zamonaviy ta’lim tizimining muhim strategik yo‘nalishlaridan biri hisoblanadi. 

Chunki bugungi globallashuv va raqamli transformatsiya sharoitida oliy ta’lim tizimi nafaqat bilim beruvchi, balki 
raqobatbardosh, innovatsion fikrlovchi va amaliy ko‘nikmalarga ega mutaxassislarni tayyorlovchi murakkab 
ijtimoiy institutga aylanmoqda. Shu bois ta’lim sifatini boshqarish jarayonlari an’anaviy nazorat shakllarini 
takomillashtirib, kompleks, tizimli va xalqaro standartlarga mos mexanizmlar asosida tashkil etilishi zarur.

Ta’lim sifatini boshqarish mexanizmlari, avvalo, ichki va tashqi baholash tizimlarining uzviy integratsiyasiga 
asoslanadi. Ichki sifat ta’minoti tizimi oliy ta’lim muassasasining o‘zida ta’lim jarayonini rejalashtirish, amalga 
oshirish, monitoring qilish va doimiy takomillashtirishni nazarda tutadi. Bu jarayonda o‘quv dasturlarining 
zamonaviy talablarga mosligi, professor-o‘qituvchilarning malakasi, talabalar bilimini baholash mezonlari hamda 
o‘quv-uslubiy ta’minotning sifati muhim ahamiyat kasb etadi. Tashqi baholash esa akkreditatsiya, reytinglar va 
mustaqil baholash tizimlari orqali amalga oshirilib, ta’lim muassasalarining faoliyatini xalqaro mezonlar asosida 
baholash imkonini beradi.

M A V Z U G A  O I D  A D A B I Y O T L A R  S H A R H I
Mamlakatimizda Yangi Oʻzbekiston iqtisodiyotini jadal rivojlantirish yuqori malakali, oliy ma’lumotli soha 

mutaxassislarini tayyorlashni taqozo etadi va mazkur jarayon ta’lim xizmatlarini sifatli amalga oshirish bilan 
bevosita bogʻliq hisoblanadi. Shunday ekan, ushbu jarayonni tizimli amalga oshirish ta’lim xizmatlarining iqtisodiy 
mohiyatini ochib berishni taqozo etadi.

Ta’lim xizmatlari toʻgʻrisida bir qator soha olimlari va mutaxassislarining ilmiy qarashlari, fikrlari shakllangan. 
Ushbu soha boʻyicha yetakchi olimlardan L. V. Zaxarovaning fikriga koʻra, “ta’lim xizmatlari — bu zamonaviy fan 
va texnika yutuqlari asosida u yoki bu koʻrinishdagi kasbiy faoliyatda amal qilishi uchun zaruriy bilim, mahorat, 
koʻnikmalarni egallashda jismoniy va yuridik shaxslar ehtiyojlarini qondirishga yoʻnaltirilgan oʻquv yurtlari 
faoliyatidir”.

Shuningdek, soha yetakchi olimi D. V. Maslovaning fikricha, “ta’lim xizmatlari — insonning mehnatga turli 
xil qobiliyatlarini shakllantirish jarayoni, ya’ni kompleks manfaatlar shaklini qabul qiluvchi inson kapitaliga 
investitsiyalashdir”.

Shu bilan birga, boshqa iqtisodchi olimlar ham oʻz qarashlarini bayon qilishgan. Jumladan, T. A. Sonning fikricha, 
“ta’lim xizmatlari — ishchi kuchini tayyorlash, qayta tayyorlash va malakasini oshirishga hamda xodimning kasb 
yoki malaka olishiga, qayta malakadan oʻtishiga, ishlab chiqarish talabini qondirishga yoʻnaltirilgan oʻquv yurtining 
oʻquv, boshqaruv va moliyaviy natijasidir”.

Boshqa bir soha mutaxassisi M. A. Lukashenko oʻzining ilmiy ishlarida “ta’lim xizmatlari — bu ta’limda 
subyektlar ehtiyojlarini qondiruvchi va bunday faoliyatga olib boruvchi buyum shaklidagi ta’lim mahsulotlari 
oʻrtasidagi jami maqsadga muvofiq faoliyatdir”, degan fikrlarni ilgari suradi.

Respublikamiz olimlari ham bu borada oʻz fikrlarini bayon qilishgan. Ayniqsa, professor G. A. Oxunovaning 
fikriga koʻra, ta’lim xizmatlarining mohiyati ta’lim xizmatlari bozori bilan bevosita bogʻliq ekanligi ilmiy asoslangan 
boʻlib, unga koʻra, “ta’lim xizmatlari bozori — ta’lim xizmatlarining oldi-sotdi jarayonlari yuzasidan iqtisodiy 
munosabatlar sohasi ekanligi” ilmiy asoslab berilgan.

T A D Q I Q O T  M E T O D O L O G I YA S I
Tadqiqotda tizimli yondashuv, qiyosiy tahlil, statistik tahlil va ilmiy umumlashtirish metodlaridan foydalanildi. 

Oliy ta’lim muassasalarida ta’lim sifatini boshqarish mexanizmlarini takomillashtirish bo‘yicha qabul qilingan 
normativ-huquqiy hujjatlar, strategik dasturlar va statistik ma’lumotlar tahlil qilindi.

T A H L I L  V A  N A T I J A L A R
Oliy ta’lim muassasalarida ta’lim sifatini boshqarish mexanizmlarini takomillashtirish jarayoni O‘zbekiston 

Respublikasida qabul qilingan bir qator muhim normativ-huquqiy hujjatlar va strategik qarorlar asosida izchil 
amalga oshirilmoqda. Ushbu hujjatlar ta’lim tizimini takomillashtirish va sifat ko‘rsatkichlarini xalqaro mezonlarga 
moslashtirish hamda boshqaruv samaradorligini oshirishga qaratilgan kompleks chora-tadbirlarni o‘z ichiga oladi.

Avvalo, O‘zbekiston Respublikasi Prezidentining 2019-yil 8-oktabrdagi PF-5847-son “O‘zbekiston 
Respublikasi oliy ta’lim tizimini 2030-yilgacha rivojlantirish konsepsiyasini tasdiqlash to‘g‘risida”gi Farmoni [1] 
oliy ta’lim tizimini modernizatsiya qilishda asosiy strategik hujjatlardan biri hisoblanadi. Mazkur konsepsiyada 
ta’lim sifatini oshirish muhim vazifa sifatida belgilangan bo‘lib, unda oliy ta’lim muassasalarida ichki va tashqi 
sifat nazorati tizimini joriy etish, xalqaro akkreditatsiyadan o‘tish, zamonaviy o‘quv dasturlarini ishlab chiqish 
va professor-o‘qituvchilar salohiyatini oshirish kabi ustuvor vazifalar belgilab berilgan. Ushbu hujjat asosida oliy 
ta’lim muassasalarining faoliyatini baholashda natijadorlik va samaradorlik mezonlarini qo‘llashga alohida e’tibor 
qaratildi.

So‘nggi yillarda oliy ta’lim tizimini kengaytirish, yangi universitetlar tashkil etish, xorijiy oliy ta’lim muassasalari 
filiallarini ochish va ta’lim jarayoniga ilg‘or pedagogik texnologiyalarni joriy etish orqali ta’lim sifatini oshirishga 
qaratilgan chora-tadbirlar amalga oshirildi. Mazkur jarayonlar ta’lim tizimida raqobat muhitini shakllantirish 
hamda sifatni oshirishga xizmat qiluvchi institutsional asoslarni mustahkamlashga imkon berdi.

O‘zbekiston Respublikasi Prezidentining 2020-yil 29-oktabrdagi PF-6097-son “Ilm-fanni 2030-yilgacha 
rivojlantirish konsepsiyasini tasdiqlash to‘g‘risida”gi Farmoni [2] ham oliy ta’lim sifatini boshqarish mexanizmlarini 
mustahkamlashda muhim ahamiyat kasb etadi. Ushbu farmon asosida ilmiy tadqiqotlar va ta’lim jarayonining 
integratsiyasini kuchaytirish, innovatsion faoliyatni qo‘llab-quvvatlash hamda ilmiy natijalarni amaliyotga joriy 
etish mexanizmlarini takomillashtirishga alohida e’tibor qaratildi. Bu esa ta’lim sifatining ilmiy asoslanganligini 
ta’minlashga xizmat qiladi.

Shuningdek, O‘zbekiston Respublikasining 2020-yil 24-iyuldagi O‘RQ-630-son “Innovatsion faoliyat 
to‘g‘risida”gi Qonuni [3] oliy ta’lim muassasalarida innovatsion faoliyatni rivojlantirish, ilmiy ishlanmalarni 
amaliyotga tatbiq etish va ta’lim jarayonida innovatsion yondashuvlardan foydalanish uchun muhim huquqiy asos 
hisoblanadi. Mazkur qonun oliy ta’lim muassasalarida ilmiy-amaliy loyihalar, startap tashabbuslar va innovatsion 
ishlanmalarni qo‘llab-quvvatlash imkoniyatlarini kengaytiradi.

Bundan tashqari, O‘zbekiston Respublikasi Prezidentining 2022-yil 28-yanvardagi PF-60-son 
“2022–2026-yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi Farmoni [4] 

doirasida oliy ta’lim tizimida sifatni boshqarishga alohida e’tibor qaratilgan. Ushbu strategiyada oliy ta’lim 
muassasalariga akademik va moliyaviy mustaqillik berish, ularni xalqaro reytinglarda munosib o‘rinlarga olib 
chiqish, ta’lim jarayonini raqamlashtirish va zamonaviy boshqaruv mexanizmlarini joriy etish kabi muhim vazifalar 
belgilangan. Bu chora-tadbirlar ta’lim sifatini boshqarishda markazlashgan tizimdan mustaqil va natijadorlikka 
asoslangan boshqaruv modeliga bosqichma-bosqich o‘tishga xizmat qilmoqda.

Ta’lim sifatini nazorat qilish va baholash tizimini takomillashtirish maqsadida ta’lim tashkilotlarini attestatsiya 
va akkreditatsiyadan o‘tkazish, oliy ta’lim muassasalari faoliyatini monitoring qilish hamda reyting ko‘rsatkichlari 
asosida baholash mexanizmlari rivojlantirilmoqda. Bu esa ta’lim sifatini oshirishda tashqi baholash va mustaqil 
monitoring mexanizmlarining ahamiyatini kuchaytiradi.

Yana bir muhim hujjat — O‘zbekiston Respublikasi Vazirlar Mahkamasining 2020-yil 31-dekabrdagi 824-son 
“Oliy ta’lim muassasalarida o‘quv jarayoniga kredit-modul tizimini joriy etish tartibi to‘g‘risidagi nizomni tasdiqlash 
haqida”gi qaroridir [5]. Ushbu qaror asosida kredit-modul tizimi bosqichma-bosqich joriy etilib, ta’lim sifatini 
boshqarishda shaffoflik, moslashuvchanlik va natijadorlikni ta’minlashga xizmat qilmoqda. Kredit-modul tizimi 
asosida baholash mezonlari aniq belgilandi, talabalar bilimini baholash jarayoni xalqaro amaliyotga moslashtirildi.

Shu bilan birga, oliy ta’lim muassasalarini moliyalashtirish tizimini takomillashtirishga qaratilgan chora-
tadbirlar ham amalga oshirilmoqda. Universitetlarga o‘z mablag‘larini mustaqil boshqarish huquqining 
berilishi, grantlar va investitsiyalarni jalb qilish imkoniyatining kengaytirilishi ularning moddiy-texnik bazasini 
mustahkamlashga hamda ta’lim sifatini oshirishga xizmat qilmoqda.

Raqamli transformatsiya jarayonlarini qo‘llab-quvvatlash maqsadida elektron ta’lim platformalari, masofaviy 
ta’lim tizimlari, onlayn baholash va raqamli boshqaruv tizimlari joriy etilmoqda. Bunday mexanizmlar ta’lim sifatini 
nazorat qilishda ochiqlikni oshirish, salbiy holatlarning oldini olish va boshqaruv samaradorligini ta’minlashga 
imkon beradi.

1-jadval.
Ta’lim sifatini boshqarish mexanizmlarini takomillashtirish jadvali1

№ Mexanizm nomi Mazmuni (ilmiy tavsif) Amalga oshirish 
vositalari Kutilayotgan natijalar

1 Ichki sifat ta’minoti 
tizimi

OTM doirasida ta’lim 
jarayonini doimiy 

monitoring va tahlil qilish 
asosida sifatni boshqarish

Ichki audit, o‘quv 
dasturlar monitoringi, 

talabalar fikrini 
o‘rganish

Ta’lim sifati barqaror oshadi, 
mavjud muammolarni 

aniqlash imkoniyati oshadi

2 Tashqi baholash va 
akkreditatsiya

Mustaqil tashkilotlar 
tomonidan OTM faoliyatini 
xalqaro mezonlar asosida 

baholash

Akkreditatsiya, reyting 
tizimlari, ekspert 

baholash

Xalqaro tan olinishi oshadi,
raqobat muhiti rivojlanadi

3 Kredit-modul tizimi
Talaba markazlashgan, 
natijaga yo‘naltirilgan 

ta’lim modeli

Kredit tizimi, modul 
dasturlar, shaffof 

baholash mezonlari

Talabalar mustaqilligi va bilim 
sifati oshadi

4 Raqamli ta’lim 
texnologiyalari

Ta’lim jarayonini 
raqamlashtirish orqali 

samaradorlikni oshirish

LMS platformalar, 
onlayn darslar, elektron 

baholash tizimi

Shaffoflik va tezkorlik 
ta’minlanadi

5 Professor-o‘qituvchilar 
salohiyati

Pedagoglarning ilmiy va 
metodik darajasini oshirish 

orqali sifatni ta’minlash

Malaka oshirish, 
xorijiy malaka oshirish 

amaliyotlari, ilmiy 
grantlar

Ta’lim sifati va innovatsion 
yondashuvlar oshadi

6 Ilm-fan va ta’lim 
integratsiyasi

Ta’lim va ilmiy 
tadqiqotlarni 

uyg‘unlashtirish orqali 
sifatni oshirish

Ilmiy markazlar, 
startaplar, grant 

loyihalar

Amaliy bilimlar va 
innovatsiyalar rivojlanadi

7 Mehnat bozori bilan 
integratsiya

Ta’lim mazmunini ish 
beruvchilar talabiga 

moslashtirish

Dual ta’lim, amaliyot 
dasturlari, hamkorlik 

shartnomalari

Bitiruvchilarning bandligi 
oshadi

8 Sifat menejmenti tizimi
Ta’lim jarayonini xalqaro 

standartlar asosida 
boshqarish

ISO 9001 tizimi, PDCA 
sikli

Jarayonlar optimallashtiriladi, 
sifat nazorati kuchayadi

1	  Manba: muallif ishlanmasi.

9 Akademik va moliyaviy 
mustaqillik

OTMlarning mustaqil 
boshqaruvini kengaytirish 

orqali samaradorlikni 
oshirish

Avtonomiya, mustaqil 
budjet, strategik 

boshqaruv

Raqobatbardoshlik va 
innovatsion rivojlanish oshadi

10 Xalqaro integratsiya
Ta’lim tizimini 

global standartlarga 
moslashtirish

Bolonya jarayoni, 
qo‘shma dasturlar

Global ta’lim tizimiga 
integratsiya kuchayadi

Zamonaviy yondashuvlarga ko‘ra, ta’lim sifatini boshqarishda ISO 9001 kabi xalqaro sifat menejmenti 
standartlaridan foydalanish samarali natijalar bermoqda. Ushbu standartlar asosida oliy ta’lim muassasalarida 
jarayonlarga yo‘naltirilgan boshqaruv, ta’lim oluvchilar ehtiyojlariga moslashuv, doimiy takomillashtirish 
tamoyillari joriy etiladi. Natijada ta’lim jarayonining barcha bosqichlarida sifatni nazorat qilish emas, balki uni 
tizimli ravishda boshqarish imkoniyati yaratiladi.

Ta’lim sifatini oshirishda kredit-modul tizimining joriy etilishi ham muhim mexanizm hisoblanadi. Ushbu tizim 
Bolonya jarayoni doirasida shakllangan bo‘lib, talabaning mustaqil ta’lim olish ulushini oshirish, o‘quv yuklamasini 
optimallashtirish hamda baholash tizimini shaffoflashtirishga xizmat qiladi. Kredit-modul tizimi orqali ta’lim 
jarayoni natijaga yo‘naltirilgan model asosida tashkil etilib, talabalar egallashi lozim bo‘lgan kompetensiyalar aniq 
belgilab beriladi.

Raqamli texnologiyalarni joriy etish ta’lim sifatini boshqarish mexanizmlarini takomillashtirishda alohida 
o‘rin tutadi. Elektron ta’lim platformalari, Learning Management System (LMS), onlayn monitoring va baholash 
tizimlari orqali ta’lim jarayonining shaffofligi va samaradorligi oshiriladi. Bu tizimlar yordamida talabalar bilimini 
real vaqt rejimida baholash, o‘quv jarayonini tahlil qilish va mavjud muammolarni aniqlash va bartaraf etish 
imkoniyati yaratiladi. Shu bilan birga, katta ma’lumotlar (Big Data) va analitik vositalardan foydalanish orqali ta’lim 
sifati bo‘yicha chuqur tahlillar o‘tkazish mumkin.

Professor-o‘qituvchilar salohiyatini oshirish ham ta’lim sifatini boshqarishning asosiy omillaridan biridir. 
Zamonaviy pedagogik texnologiyalarni egallagan, ilmiy faoliyat bilan muntazam shug‘ullanuvchi o‘qituvchilar 
ta’lim sifatini ta’minlashning muhim omili hisoblanadi. Shu sababli ularning malakasini oshirish, xalqaro tajribani 
o‘rganish, ilmiy tadqiqotlarga jalb etish orqali pedagogik salohiyatni rivojlantirish zarur. Bu jarayonda ilmiy-
pedagogik faoliyatni rag‘batlantirish tizimi muhim rol o‘ynaydi.

Ta’lim sifatini boshqarishda manfaatdor tomonlar — talabalar, ish beruvchilar va jamiyatning ishtirokini 
ta’minlash ham muhim mexanizmdir. Ta’lim dasturlarini ishlab chiqishda ish beruvchilarning talablarini inobatga 
olish, bitiruvchilarning bandlik darajasini tahlil qilish hamda talabalar fikr-mulohazalarini muntazam o‘rganish 
orqali ta’lim mazmunini doimiy ravishda takomillashtirish mumkin. Bu esa ta’lim tizimining mehnat bozori 
talablariga moslashuvchanligini oshiradi.

Shuningdek, oliy ta’lim muassasalarida sifatni boshqarishning samarali modeli sifatida “doimiy 
takomillashtirish sikli” (PDCA — Plan, Do, Check, Act) keng qo‘llanilmoqda. Ushbu model asosida ta’lim jarayoni 
rejalashtiriladi, amalga oshiriladi, natijalar tahlil qilinadi va aniqlangan kamchiliklar asosida takomillashtirish 
choralari ishlab chiqiladi. Bu esa sifatni boshqarishda uzluksizlik va barqarorlikni ta’minlaydi.

Oliy ta’lim muassasalarida ta’lim sifatini boshqarish mexanizmlarini takomillashtirish kompleks yondashuvni 
talab etadi. Bu jarayonda xalqaro standartlarni joriy etish, raqamli texnologiyalardan foydalanish, inson resurslarini 
rivojlantirish hamda manfaatdor tomonlar bilan samarali hamkorlikni yo‘lga qo‘yish asosiy omillar hisoblanadi. 
Mazkur mexanizmlarning izchil amalga oshirilishi oliy ta’lim tizimining sifat va raqobatbardoshlik ko‘rsatkichlarini 
oshirib, uni zamonaviy talablar darajasida faoliyat yurituvchi tizimga aylantirishga xizmat qiladi.

X U L O S A  V A  T A K L I F L A R
Oliy ta’lim muassasalarida ta’lim sifatini boshqarish mexanizmlarini takomillashtirish zamonaviy bilim 

iqtisodiyoti talablariga mos, raqobatbardosh va innovatsion kadrlar tayyorlashning asosiy omilidir. Amalga 
oshirilayotgan islohotlar natijasida ta’lim tizimida ichki va tashqi sifat nazorati, kredit-modul tizimi, raqamli 
texnologiyalar hamda xalqaro standartlarga mos boshqaruv mexanizmlari izchil joriy etilmoqda.

Natijada oliy ta’lim tizimi an’anaviy yondashuvlarni takomillashtirib, samaradorlik, shaffoflik va natijadorlikka 
asoslangan zamonaviy modelga o‘tmoqda. Ushbu jarayonlarning izchil davom ettirilishi ta’lim sifatini yanada 
oshirib, O‘zbekiston oliy ta’lim tizimining xalqaro maydondagi raqobatbardoshligini mustahkamlashga xizmat 
qiladi.

